
#7 (104) зљлкагъдђ 1432

ТАТАРСТАН МЉСЕЛМАННАРЫ ДИНИЯ НЂЗАРЂТЕ БАСМАСЫ№7 (104). 30 сентябрь 2011 / 3-зљлкагъдђ-1432

ЉЛКЂННЂРНЕ ХЉРМЂТ ИТИК!

22222 4444433333

Аллаџы Сљбхђнђџњ вђ Тђгалђ џђрберебезгђ дђ хђер-
ле кљннђр, хђерле тормышлар насыйп итсђ иде.

Раббыбыз Коръђни-Кђримдђ Њзе њк бу дљньяда ни-
чек итеп ђќер-саваплар ќыярга мљмкин икђнлеген
књрсђтте. Без књп вакытта ниндидер бер эш эшлђп,
шуныћ аша Аллаџы Тђгалђгђ якынаерга тырышабыз.
Ниндидер гамђллђр кылып, ђќер-савап ќыябыз. Ђ
бактыћ исђ, ќђннђт - ул аяк астыбызда, дљресрђге,
ђнилђрнећ аяк астында. Ќђннђткђ элђгњ љчен без са-
вапны тирђ-юнебездђн ќыярга тиешбез. Пђйгамбђ-
ребез Мљхђммђд (с.г.в.) вакытында Гали (р.г.) џђм баш-
ка сђхабђлђрнећ олыларга, гомумђн, љлкђн кешелђргђ
карата хљрмђт књрсђтњлђре бђрабђренђ Аллаџы Тђга-
лђнећ ќђннђт вђгъдђ иткђнлеген белђбез. Олы кеше-
лђрне, ић беренче чиратта, њзећнећ олыгайган ђти-
ђниећне, туган-тумачаларыћны, књршелђрећне, њзећ-
нећ юлыћда очраган љлкђннђрне ихтирам итсђћ, игъ-
тибарлылык књрсђтсђћ, ђлбђттђ, Аллаџы Тђгалђ
синећ дђрђќђћне књтђрер. Гали (р.г.) яџњди картына
ихтирамлылык књрсђткђнгђ књрђ, Аллаџы Тђгалђ аны
да зурлады. Ђќер-савап алсын љчен иртђнге намазда
пђйгамбђребез Мљхђммђд (с.г.в.) янына Ќђбраил
фђрештђне ќибђреп, рљкњгътан билен турайтмый-
ча, аны озак кына торгызды џђм Гали (р.г.) килеп ку-
шылгач кына, намазын дђвам иттертте. Ни љчен бо-

Очкычтан
котым оча…

Рљстђм МИЋНЕХАНОВ:
"ИЋ МЉЏИМЕ –
МИЛЛЂТАРА
ТАТУЛЫКНЫ

САКЛАП КАЛУ"
Россиядђге џђр миллђткђ њз гореф-гадђт-

лђрен тоту мљмкинлеген бирњ џђм тљрле
миллђт вђкиллђре арасында бер-берсенђ кара-
та ихтирам џђм хљрмђт саклап калуныћ мљџим-
лелегенђ басым ясады "Российская газета.
Неделя"га биргђн ђћгђмђсендђ ТР Президен-
ты Р.Мићнеханов.

itar-tass.com агентлыгы хђбђр итњенчђ,
Рљстђм Мићнеханов: "Россия - књпмиллђтле
дђњлђт, мондагы халыклар гасырлар буе ты-
ныч џђм тату яшђгђн џђм алар бер-берсенђ
иялђшеп беткђн дисђћ дђ була. Шућа књрђ ић
мљџиме - моћа кадђр ирешелгђннђрне саклап
калу, бер-берећђ ихтирамлы мљнђсђбђтлђр бул-
дыру, џђр миллђткђ џђм џђр дингђ њз традици-
ялђрен, гореф-гадђтлђрен њтђргђ мљмкинлек
бирњ", - дип белдергђн.

Татарстан Президенты мђктђплђрдђ дин
укыту мђсьђлђсен дђ кузгаткан. "Књз алдына
китерик: без балаларга православие динен
укыта башлыйбыз, ди. Ђ ислам динен кая ку-
ячакбыз? Яисђ хђрби частьлђрне алыйк. Ђгђр
дђ анда чиркђњ тљзибез икђн, аныћ мђчете дђ
булырга тиеш, армиядђ бит мљселманнар да
бар! Димђк, безгђ барлык ихтыяќларны да
исђпкђ алып, бик сак эш итђргђ кирђк", - дип
белдергђн Рљстђм Нургали улы.

Аныћ сњзлђренчђ, дини ќирлектђ ту-
ган низаглардан котылу љчен, хђзер милли ба-
лансны саклау њтђ дђ мљџим. "Ђлеге
мђсьђлђлђр гел баш калкытып тормаса да, алар
бар. Ђгђр дђ аћа тиешле игътибар бирмђсђк,
вак-тљяк ызгышлар ќыела барып, килђчђктђ
шартлауга китерње мљмкин. Дин белђн дђ нђкъ
шулай ук, - дип аћлатма бирде Р.Мићнеханов.
- Россиядђ ђлеге балансны аеруча сакларга
кирђк. Ђгђр дђ проблемалар килеп туса,
сђбђбен диннђн яисђ миллђттђн тњгел, ђ
њзећнђн эзлђргђ кирђк".

"Мин мђчеткђ дђ, чиркђњгђ дђ керђм, - дип
уртаклашты Татарстан Президенты. - Мин -
мљселман џђм мин моны яшермим. Мљселман-
нарныћ тљрлесе бар - намаз укыганнары џђм
укымаганнары. Тик минем кљнгђ биш вакыт
намаз укырга вакытым юк… Лђкин мин гый-
бадђт кылучыларны хљрмђт итђм".

"Минем шунысын гына ђйтђсем килђ: бу
- безнећ миллђтнећ дине, - дип белдерде
Р.Мићнеханов. - Минем ђнием ђлеге барлык
гореф-гадђтлђрне дђ таный џђм шулай ук без-
нећ љйдђ дђ ђлеге традициялђрне ихтирам
итђлђр. Чиркђњ дђ, мђчет тђ булырга тиеш.
Лђкин алардан нинди дђ булса сђясђт ясарга
кирђк тњгел".

Татарстан Президенты фикеренчђ,
дин - кирђкле ђйбер, лђкин ул сђяси вђзгыять
белђн идарђ итђргђ џђм аћа катышырга тиеш
тњгел. "Дин белгечлђре сђясђт белђн
шљгыльлђнђ башласалар да, яхшыга бармас.
Чиркђњ, мђчет - ул кешелђрнећ нинди дђ бул-
са проблемаларын чишњ урыны тњгел, ђ алар-
ныћ рухи хаќђтлђрен канђгатьлђндерњ љчен",
- диде Мићнеханов.

Разил ВЂЛИЕВ:

"КОНСТИТУЦИЯДЂ БАРЛЫК
ДИННЂР ДЂ ТИГЕЗ"

Башкортстан џђм Татар-
стан парламенты Россия
ќитђкчелегенђ мљрђќђгать
итте: Ураза џђм Корбан
бђйрђмнђрен уздыру турында-
гы мђсьђлђ ућай хђл ителергђ
тиеш. Бу хакта Татарстан
Дђњлђт Советыныћ Мђдђни-
ят, фђн, мђгариф џђм милли
мђсьђлђлђр комитеты рђисе
Разил Вђлиев 27 сентябрьдђ
Казанда беренче тапкыр узды-
рылган республика мђчетлђре
мљгђллимнђренећ I Кићђшмђ-
сендђ белдерде.

- ТР Дђњлђт Советыныћ
Мђдђният, фђн, мђгариф џђм
милли мђсьђлђлђр комитеты
дин мђсьђлђлђрен дђ карый.
"Вљќдан иреге џђм дини оеш-
малар хакында", "Татарстан-
дагы истђлекле даталар џђм
бђйрђмнђр турында"гы  канун-
нарыбыз бар. Без Россиянећ
"Вљќдан иреге џђм дини оеш-
малар хакында"гы законы
белђн канђгать тњгел. Россия
Конституциясендђ "барлык

диннђр дђ тигез", дип языл-
ган. Ђмма вљќдан иреге ту-
рындагы законда ић беренче
урынга бер генђ дин куела.
Аерым бер дингђ генђ љстен-
лек булырга тиеш тњгел. Бу
хактагы фикерлђребезне
ђйтеп, Россия Дђњлђт Дума-
сына закон проекты ђзерлђп
ќибђргђн идек. Ђмма бњген-
ге кљнгђ кадђр безне хуплар-
га ќыенмыйлар. Моныћ
белђн џич кенђ дђ килешђ ал-

мыйбыз, килђчђктђ бу љлкђдђ
њзебезнећ эшебезне дђвам
итђргђ ќыенабыз, - диде
Р.Вђлиев.

"Разил ђфђнде бу кљн-
нђрдђ дин ђџеллђре арасында
гына тњгел, кић ќђмђгатьче-
лектђ дђ бђхђслђр уяткан дини
бђйрђм кљннђрендђ ял итњгђ
кагылышлы Россия Югары
суды карары белђн килешмђ-
вен ђйтте", - дип яза intertat.ru
электрон газетасы.

- Без республикабызда
моннан дистђ ел элек њк Кор-
бан гаетен закон нигезендђ ял
кљне дип билгелђдек. Менђ
узган ел гына Татарстан
Дђњлђт Советында яћа закон
кабул итеп, Ураза гаетен дђ
рђсми ял кљне, дип игълан ит-
тек. 922 елныћ 21 маенда Бљек
Болгар дђњлђтендђ ислам ди-
нен рђсми дђњлђт дине итњ
турындагы датаны  шулай ук
законга кертеп куйдык, - дип
искђ тљшерде ул. - Ђмма бу
арада куанычлы гамђллђргђ
тап тљшђ башлады. Илебезнећ
Югары суды Россия субъект-

ларыныћ њз бђйрђмнђрен бул-
дыра алулары - законсыз,
дигђн карар чыгара. Башкор-
тстан џђм Татарстан парла-
ментлары моћа ризасызлык
белдереп, Россия ќитђкчеле-
генђ мљрђќђгать итте. Хђзер-
ге вакытта ђлеге мђсьђлђ ка-
рала. Џичшиксез, Россия за-
конына њзгђрешлђр керте-
лергђ џђм тљбђклђр њзлђренећ
бђйрђмнђре турында закон-
нар кабул итђргђ тиеш. Ми-
немчђ, бу мђсьђлђгђ ачыклык
керер, ул ућай хђл ителер, дип
ышанырга кирђк. Конститу-
цияне бозарга беркемнећ дђ
хакы юк. Президентныћ да,
министрларныћ да, депутат-
ларныћ да".

ТР Дђњлђт Советыныћ
Мђдђният, фђн, мђгариф џђм
милли мђсьђлђлђр комитеты
рђисе Разил Вђлиевнећ
сњзлђре Татарстанныћ тљрле
районнарыннан ќыелган дин
ђџеллђрендђ алга таба да
дини бђйрђмнђрнећ ял кљне
булып калачагына ышаныч
уятты.

1 октябрь - Халыкара љлкђннђр кљне

лай эшлђдећ дигђч, ул: "Гали олы кешегђ хљрмђт
књрсђткђнгђ књрђ, Аллаџы Тђгалђ аћа хљрмђт књрсђтте
џђм ќђмђгать намазыныћ ђќерен алырга мљмкинлек
бирде", - диде. Шулай эшлђњ бђрабђренђ, Аллаџы Тђгалђ
аны хљрмђтлђде.

Алай гына да тњгел, олы кешелђр инде алар њз тор-
мышларын яшђгђннђр, ќђмгыятебездђ файдалы эз
калдырганнар, шуныћ љчен Аллаџы Тђгалђ каршында
љлкђннђр - ђлбђттђ, хљрмђткђ лаеклы кешелђр. Хђтта
Аллаџы Тђгалђ олы кешене газапларга, аны ќђзага
тартырга, тђмугка кертергђ ояла, ди. Пђгамбђребез
(с.г.в.) бер мљбарђк хђдисендђ: "Ић бђхетле булганна-
рыгыз - ул да булса, озын гомерлђр кичереп, шул яшђгђн
тормышыгызда Аллаџы Тђгалђгђ гыйбадђт кылганна-
рыгыз", - диде. Аллаџы Сљбхђнђџњ вђ Тђгалђ аерым бер
кљннђрдђ генђ тњгел, џђрдаим љлкђннђребезне хљрмђт
итђргђ насыйп итсђ иде. Чљнки безнећ дђ олыгаясы-
быз бар, бер кљн килер, без дђ алар кебек олы яшьтђ
булырбыз, безне дђ шулай ихтирам итсеннђр љчен, Ал-
лаџы Тђгалђ безгђ башка бђндђлђрен ихтирам иттер-
сен љчен, без инде, ђлбђттђ, пђйгамбђребез Мљхђммђд
(с.г.в.) сљннђтен њтђп, аларга хђер-хљрмђт књрсђтергђ
тиеш булырбыз.

Њзђклђшкђн дини оешма -
ТР мљселманнары Диния нђзарђте рђисе,

мљфти Илдус хђзрђт ФЂИЗ

Дљньякњлђм танылган
татар галимнђре
Казанга ќыела

Чит иллђрдђ яшђњче
татар галимнђре ярдђме
белђн дљньякњлђм базарда
Татарстан урынын ныгыту
мљмкинме? Галим миллђт-
тђшлђребезнећ тарихи Ва-
таннары - Татарстан белђн
хезмђттђшлеге ни рђвешле
тормышка ашырыла ала-
чак? 30 сентябрьдђ Татар-
стан Фђннђр академиясендђ
уздырылачак Бљтендљнья татар галим-
нђре форумыныћ тљп бурычы - ђнђ шул
сорауларга ќавап табу. Татарстан
Фђннђр академиясе оешуга 20 ел тулу
ућаеннан њткђрелњче форумны Татар-
стан Фђннђр академиясе џђм Бљтенд-
љнья татар конгрессы башкарма коми-
теты оештыра, - дип хђбђр итђ
intertat.ru сайты.

Тљрле иллђрдђ, чит ќирлђрдђ яшђп, зур
њрлђр яулаган татар галимнђре Казанга бе-
ренче тапкыр гына ќыелмый инде. Аларныћ
тђњге ќыеннары 2007 елда зурлап њткђрелгђн
иде. Анда 15 илдђн ике йљз иллелђп фђн эш-
леклесе катнашты. I Форумда татар галимн-
ђренећ координацион советы тљзелде.
Нђтиќђдђ, татар галимнђренђ кагылышлы
мђгълњматлар базасы булдырылды, "Татар-
стан Республикасы љчен 50 ић яхшы инно-
вацион идея" дип аталган конкурс барлыкка
килде.

Ђмма шулай да...
Республикабызныћ "Татмедиа" матбугат

џђм гаммђви коммуникациялђр агентлыгын-
да уздырылган журналистлар белђн очрашу-
да Татарстан Фђннђр академиясе ќитђкчесе
Ђ.Мазџаров: "Алга куелган тљп максатлар
њтђлмђде", - дип белдерде. "Безнећ чит илдђ
яшђњче татар галимнђре уйлап тапкан ысул-
лар ђлегђ республикабызда гамђлгђ кертел-
мђде. Ђлбђттђ, I Форумнан соћ узган дњрт
ел вакыт књп тњгел. Дљнья књлђмендђ таныл-
ган татар галимнђре ярдђме белђн Татарстан-
да ић яхшы химия сђнђгатен (промышлен-
ность) булдырырга, машиналар эшлђргђ,
китаплар язарга була иде. Чљнки Татарстан
кебек кечкенђ республика барлык љлкђлђр
буенча да беренче булып бетђ алмый. Без
беркемнђн дђ ким тњгел. Ђмма бљтенесен дђ
њзебез генђ ерып чыга алмыйбыз. Галимнђр
белђн бергђ ќыелып икътисадыбызны
њстерђ алырбыз дип уйлыйм, Татарстанда
эшлђнгђн продукция дљньякњлђм базарда
беренче урында торсын иде", - диде акаде-
мик Ђхмђт ђфђнде.

Илдус  хђзрђт Илдус  хђзрђт Илдус  хђзрђт Илдус  хђзрђт Илдус  хђзрђт ФЂИЗ:ФЂИЗ:ФЂИЗ:ФЂИЗ:ФЂИЗ:

"Мђчет каршындагы курслар –
халыкны иман йортларына ќђлеп

итњнећ нђтиќђле бер чарасы"

Димђк, алга таба татар фђн
эшлеклелђрен Казанга китереп
берничђ кљн кунак итњ генђ тњгел,
ђ аларны даими ќђлеп итњнећ,
њзара хезмђттђшлекнећ анык юл-
ларын табу сорала.

Фђннђр академиясе ќитђкчесе
сњзлђренђ караганда, аларны књбрђк
безнећ университетларга чакырып
эшлђтђсе иде. "Хђзер университет-
ларда андый мљмкинлеклђр бар.

Мђскђњдђ бу эш белђн шљгыльлђнњче комитет
булдырылды, аныћ ђгъзасы - татар галиме.
Комитет бик катлаулы экспертиза уздырып
кына эшкђ чакыра. Монда килеп акча эшлђргђ
телђњчелђр бик књп. Ђмма безгђ зур ућышлар-
га ирешкђн галимнђр кирђк", - диде ул. Ђ чит
ил галимнђре безгђ килергђ телђрме соћ? "Ќан
тартмаса да, кан тарта дигђндђй, ђлбђттђ, ки-
лергђ торалар. Алар Казанда берничђ ай эшлђп
китђргђ каршы тњгел. Форум кысаларында без
менђ шул элемтђлђрне ныгытырбыз", - диде
Ђхмђт Мазџаров.

Тагын бер мђсьђлђ - Татарстан љчен ић
яхшы инновацион идеялђргђ кагылышлы
бђйгене Россия кысаларында гына калдыр-
мыйча, дљньякњлђм дђрђќђдђ уздырасы иде.
Тик бу телђк, ић беренче чиратта, матди як
белђн бђйле. Конкурста катнашу, анда њзећ-
нећ дистђ елларга сузылган фђнни эшећнећ
нђтиќђсе булган казанышыћны бик очсызга
"бњлђк итњ" - чит иллђрдђ яшђњчелђрнећ
тђќрибђсендђ књзђтелми. Чыннан да, илле
мећгђ бер тапкыр ресторанга кереп чђй эчеп
чыга торган Америка профессорыныћ кон-
курс белђн кызыксынуы бик шикле.

"ТР Фђннђр академиясе: тарих џђм
бњгенге заман" дип аталган форумга Россия
тљбђклђреннђн 150, чит иллђрдђн 50 галим
килђчђк. Ђйтик, Тљркиядђн Надир Дђњлђт,
Кытайдан Габдулла Аббас, Америкадан
Юлай Шамилоглы, Украинадан Рљстђм Абя-
зов, Ташкенттан Искђндђр Байбђков... Књрше
Башкортстаннан - 20, Њзбђкстаннан 12 фђн
эшлеклесе форумда катнашырга њз телђген
белдергђн. Шунысын да ђйтеп узарга кирђк,
катнашучылар арасында миллђте буенча
бњтђн миллђттђн булып, тљрки халыклар та-
рихын љйрђнеп танылган белгечлђр дђ бар.
Академик Ђ.Мазџаров: "Форумга килњчелђр
књп тљрле темаларга чыгыш ясаячак, татар
халкыныћ гуманитар џђм тљгђл фђннђре ка-
занышларын барлау љчен зур игътибар би-
релђчђк", - диде. "Татар галимнђре - сигез
миллионлы халык тарихы, мирасы, мђдђни-
яте, фђненећ бер љлеше ул", - дип белдерде
академик.

Айзирђк ГЂРЂЕВА.

27 сентябрь кљнне Россия ислам
университетында беренче тапкыр
мђчет каршында дини белем бирњче
мљгаллимнђрнећ республика кићђшмђсе
њтте. Кићђшмђдђ катнашучыларныћ
књбесе: "Ќыелыш Татарстандагы ис-
лам дине мђгарифе љчен тарихи ђџђми-
яткђ ия вакыйга", - дип белдерде.

Ќыен дини белем бирњнећ сыйфатын
њстерњ, конфессия џђм халыкара бердђмлек
моделен ныгыту, мљселман уку-укыту берл-
ђшмђсен яћарту процессына кертеп ќибђрњ
максатыннан оештырылды.

Кићђшмђдђ ТР мљселманнары Диния
нђзарђте рђисе Илдус хђзрђт Фђиз, Татар-
станныћ Баш казые Ќђлил хђзрђт Фазлыев,
ТР Мђгариф џђм фђн министрлыгы вђкил-
лђре, ТР Президентыныћ Дини берлђшмђлђр
белђн хезмђттђшлек идарђсе башлыгы Ма-
рат Гатин, ТР Дђњлђт Советыныћ Мђдђният,
фђн, мђгариф џђм милли мђсьђлђлђр коми-
теты рђисе Разил Вђлиев, Россия ислам уни-
верситеты ректоры Рђфыйк Мљхђммђтшин,
ТР Мђгарифне њстерњ институтыныћ милли
мђсьђлђлђр буенча проректоры Рђсимђ
Шђмсетдинова, Казан федераль (Идел буе)
университетеныћ Педагогика џђм психоло-
гия институты директоры Айдар Кђлимул-
лин џ.б. катнашты.

Республикабызныћ тугыз йљз илле мђче-
тендђ дин укыту курслары эшлђп килђ. Алар-
да дђрес бирњче ике йљз кырыклап мљгаллим
республика кићђшмђсендђ катнашты.

Ќыенны Коръђни-Кђримнђн сњрђ-
аятьлђр уку белђн башлап ќибђргђч, ТР
мљселманнары Диния нђзарђтенећ уку-укы-
ту бњлеге мљдире Вђлиулла хђзрђт Якупов сњз
алды. Ул, республикабызда мљселманнарга
дини белем бирњнећ нигезендђ мђчет кар-
шында эшлђп килњче курсларныћ ђџђмият-
ле роль уйнавын, Татарстанда мондый уку-
ларныћ беркайчан да туктап тормавы турын-
да мђгълњмат бирде. В.Якупов элекке еллар-
да џљнђри белем бирњгђ зур игътибар бирел-
њен, хђзер исђ мђчет каршында эшли торган
курсларны њстерњ љстендђ эшлђргђ кирђкле-
ген дђ билгелђп њтте.

Мљфти Илдус хђзрђт Фђиз исђ мђчет
каршындагы курсларда, гореф-гадђтлђребез-
не исђпкђ алып, тиешле дђрђќђдђ белем (сњз
уку-укыту эшчђнлеген Коръђн џђм сљннђткђ
таянып, хђнђфи мђзџђбенђ нигезлђнеп алып

бару хакында бара) бирергђ чакырды. Ул
шулай ук ђлеге курслар халыкны мђчетлђргђ
ќђлеп итњнећ нђтиќђле бер чарасы булуына
да басым ясап њтте. Вакытын да, сђламђтле-
ген дђ кызганмыйча, мљгалимнђрнећ дин
гыйлеме бирергђ алынуын Илдус хђзрђт "бик
зур хезмђт, каџарманлык", дип бђялђде.
"Дингђ аяк бастырып, нигезне билгели тор-
ган урын бу", - диде И.Фђиз.

Татарстан Президентыныћ Дини
берлђшмђлђр белђн хезмђттђшлек идарђсе
башлыгы Марат Гатин њз чыгышында
мљфтиятнећ тљрле юнђлештђ, шул исђптђн
уку-укыту љлкђсендђ дђ эш алып баруын ис-
кђртеп узды. Фђнгђ, уку-укытуга ђџђмият
бирњнећ њтђ мљџим булуына басым ясады.
Марат Илшат улы мђчет каршындагы курс-
ларда мљгаллимнђрнећ халык белђн эшлђвен,
књпчелек кешелђрнећ Аллаџы Тђгалђ
сњзлђрен беренче тапкыр нђкъ менђ шунда
ишетњен билгелђп њтте. Мљселман зыялыла-
ры тђрбиялђњнећ башында мђчет каршында-
гы курслар торуын ђйтеп узды.

Депутат Разил Вђлиев исђ мђчет кар-
шындагы курсларныћ белемле имамнар
ђзерлђњдђ љлеше зур булуына басым ясады.
Ул: "Дини белем бирњ системасы тђртипкђ
салынмаса, нђтиќђ булмаячак", - диде.

РИУ ректоры Рђфыйк Мљхђммђтшин
мђчет каршындагы курсларны "дини мђга-
риф системасыныћ беренче баскычында то-
ручы", дип атады. Аныћ фикеренчђ, ђлегђ
нђтиќђлђр яхшы дип ђйтергђ ђле иртђрђк,
эшлисе эшлђр байтак. "Моћарчы сез ничек
бар, шулай эшлђп килдегез. Хђзер исђ ярдђм
итђрлек кешелђр бар", - дип белдерде ул, кљн
њзђгендђ уку-укыту кулланмалары, дђрес-
леклђр ђзерлђњ мђсьђлђсенећ дђ торуын ис-
кђртеп.

Ректор шулай ук мђчет каршындагы кур-
сларда белем бирњчелђр љчен гыйлем эстђњ
дђреслђре оештырырга да мљмкинлек барлы-
гын хђбђр итте. Ђ Вђлиулла хђзрђт исђ РИУ-
га укырга керергђ чакырды. "Сезнећ актив
рђвештђ, бер юнђлештђ эшлђвегез безнећ
љчен мљџим. Изге максатны бергђлђп кенђ
тормышка ашырырга мљмкин", - дип тђмам-
лады сњзен Рђфыйк Мљхђммђтшин.

Ђлеге чарада мђчет каршында дини гый-
лем бирњче мљгаллимнђр љчен берьеллык
программа да тђкъдим ителде, - дип хђбђр
итђ tatar-inform.ru сайты.

Римма ГАТИНА

Ризаэддин Фђхреддин кулы куелган
шђџадђтнамђ табылды

26 сентябрьдђ Бљгелмђ районыныћ Кудашев авылы мђчетендђ рай-
он имам-хатыйбларыныћ чираттагы ќыелышы њтте. Биредђ имам-
нардан кала, авыл мљгаллимнђре џђм мђэзиннђре дђ катнашты.
Кићђшмђдђ шулай ук район адиминистрациясе вђкиллђре дђ бар иде.

Ќыелышта књп кенђ сорауларга ачыклык кертелде.  Шулай ук Изге
Рамазан аена да кыскача йомгак ясалды.

Кићђшмђдђн соћ килгђн кунаклар авылныћ урта мђктђбендђге музейга
юл тотты. Музейга килгђн кунаклар ќирле мђэзин исеменђ 1929 елда мљфти Р.Фђхреддин
имзасы куелып бирелгђн шђџадђтнамђне дђ књреп китте.

DUMRT.RU

II Кулаткы укулары узды
24-25 сентябрь кљннђрендђ Ульяновск љлкђсенећ Иске Кулаткы районында имам-хатыйб,

мђэзин, мђчет каршында дин сабаклары бирњче абыстайлар белђн берлектђ II Кулаткы уку-
лары оештырылды.

Конференциянећ тљп максаты - традицион ислам кануннарын торгызу, борынгыдан килгђн
гореф-гадђтлђребезне, хђнђфи мђзџђбен пропагандалау, мђхђллђлђрнећ торышы, мљхтђсиблђр-
нећ эшчђнлеге белђн таныштыру, милли мђсьђлђлђрне књтђрњдђн гыйбарђт иде. Ќыен Кулаткы
эшчелђр поселыгыныћ Ќђмигъ мђчетендђ њтте.

Конференциядђн тыш Хђбибулла хђзрђт Хансоварныћ кабере зыярђт ителде, Билђр мђдрђсђсе-
нећ филиалы ачылды. 25 сентябрьдђ ќиде йљзгђ якын татар яшђњче Николаевск районы посёлы-
гындагы тђњге мђчеткђ манара куелды.

Њткђн чарада Татарстанныћ Баш казые Ќђлил хђзрђт Фазлыев, ТР мљселманнары Диния
нђзарђтенећ уку-укыту бњлеге мљдире Вђлиулла хђзрђт Якупов, мљфтиятнећ гомуми бњлек мљди-
ре Ильяс хђзрђт Ќиџаншин, Россия ислам университеты мљгаллиме Рамил хђзрђт Курамшин,
Самара белђн Саратовтан, Ульяновск шђџђре џђм љлкђсе администрациясеннђн шђрђфле кунак-
лар, шулай ук Ульяновск љлкђсе мљселманнары Диния нђзарђте рђисе Сђњбђн хђзрђт Сљлђйманов
катнашты.

Чарада Татарстан мљфтие Илдус хђзрђт Фђиз исеменнђн II Кулатка укуларын оештыручы-
ларга рђхмђт хатлары џђм истђлекле бњлђклђр тапшырылды.

DUMRT.RU



#7 (104) зљлкагъдђ 1432

Ућайлы да, сђламђтлеккђ дђУћайлы да, сђламђтлеккђ дђУћайлы да, сђламђтлеккђ дђУћайлы да, сђламђтлеккђ дђУћайлы да, сђламђтлеккђ дђ
файдалы...файдалы...файдалы...файдалы...файдалы...
Ућайлы да, сђламђтлеккђ дђУћайлы да, сђламђтлеккђ дђУћайлы да, сђламђтлеккђ дђУћайлы да, сђламђтлеккђ дђУћайлы да, сђламђтлеккђ дђ
файдалы...файдалы...файдалы...файдалы...файдалы...
Ућайлы да, сђламђтлеккђ дђУћайлы да, сђламђтлеккђ дђУћайлы да, сђламђтлеккђ дђУћайлы да, сђламђтлеккђ дђУћайлы да, сђламђтлеккђ дђ
файдалы...файдалы...файдалы...файдалы...файдалы...
Ућайлы да, сђламђтлеккђ дђУћайлы да, сђламђтлеккђ дђУћайлы да, сђламђтлеккђ дђУћайлы да, сђламђтлеккђ дђУћайлы да, сђламђтлеккђ дђ
файдалы...файдалы...файдалы...файдалы...файдалы...

3ЌЂМГЫЯТЬ

Болгавыр заман уй-фи-
керлђребезгђ, аћыбызга
њзгђрешлђр кертте: барчасы
акча хакында сљйли, хезмђт-
нећ сыйфаты турында гына
тњгел, њзе турындагы сњзлђр
дђ онытылды. Мљгаен, гадђт-
сезлеге белђн адђм баласын
шаккатырган бу дђвер њтђр
ђле. Тик ќђмгыятькђ генђ чик-
сез књп тљзђлмђс яралар яса-
лыр, намуслы џђм тыйнак,
"якты килђчђк"кђ ышанган
миллионнарча кешелђрнећ яз-
мышлары гына бозылыр.
Ќитештерњ џђм товар ясап
чыгару да яћадан ќайга салы-
ныр, кешелђр бђйгесе џђм то-
варлар кљндђшлеге, бљлњ џђм
ућышка ирешњ аша юньлерђк
тормыш та килер. Ђлегђ
моныћ кайчан буласын гына
ђйтње кыен...

Њсеш принциплары ара-
сында кирђкле џђм ќитђрлек
шартлар бар. Татар халкыныћ
тђрђккыятенђ (прогрессына)
ић зарури шартлар нђрсђдђн
гыйбарђт соћ?

Кешелек дљньясы тупла-
ган тђќрибђ књрсђткђнчђ, би-
хисап казылма байлыклары
(нефть, руда, ташкњмер џ.б.)
булган миллђт тђ бары тик њз
хезмђте хисабына гына исђн
кала џђм тђрђккыят итђ. Лђкин
"абстракт" хезмђт кенђ ќитђ-
рлек тњгел, ќитештерњчђнлек-
не арттыру љчен тљп шартлар
да - хезмђтне, конкрет эшне
яхшы оештыра алу, телђсђ
кайсы љлкђдђ эшлђњченећ хез-
мђте максатлы булу, аны баш-
карырга телђк, мотивация
булу мљџим...

Ќитештерњдђ џђм кеше
эшчђнлегенећ аћа бђйле
љлкђлђрендђ элек књз алдына
да китермђгђн њзгђрешлђр

5 ОКТЯБРЬ – ХАЛЫКАРА УКЫТУЧЫЛАР КЉНЕ

Џљнђр ашарга сорамый, њзе ашата
Болгавыр заман уй-фикерлђребезгђ, аћыбызга њзгђрешлђр кертте:
барчасы акча хакында сљйли, хезмђтнећ сыйфаты турында гына
тњгел, њзе турындагы сњзлђр дђ онытылды. Мљгаен, гадђтсезлеге
белђн адђм баласын шаккатырган бу дђвер њтђр ђле. Тик ќђмгыятькђ
генђ чиксез књп тљзђлмђс яралар ясалыр, намуслы џђм тыйнак, "якты
килђчђк"кђ ышанган миллионнарча кешелђрнећ язмышлары гына
бозылыр. Ќитештерњ џђм товар ясап чыгару да яћадан ќайга салы-
ныр, кешелђр бђйгесе џђм товарлар кљндђшлеге, бљлњ џђм ућышка
ирешњ аша юньлерђк тормыш та килер. Ђлегђ моныћ кайчан була-
сын гына ђйтње кыен...

бара џђм аларныћ дљньякњлђм
тенденциялђре бар. Бњген инде
теориядђ генђ тњгел, гамђлдђ
дђ хезмђтнећ интеллектуальл-
ђшње, ќитештерњнећ
мђгълњматлашуы, роботлашуы
џђм компьютерлашуы бик
ачык књзђтелђ. Алар, кирђкле
џђм ќитђрлек шартлар була-
рак, бњгенге социаль-икътиса-
ди прогресс нигезе булып тора.
Электроника ђле кичђ генђ фђн
булса, бњген инде алга киткђн
иллђрдђ тљп ќитештерњ чара-
ларыныћ берсенђ ђверелеп
бара: џђр гаилђнећ љендђ теле-
визор, суыткыч, микродулкын-
лы мич, компьютер џ.б. књре-
неп тора.

Чит иллђрдђ, мисал љчен,
технологик эрага кереп бару-
чы Япониядђ "караћгы", ягъ-
ни утсыз, яктыртылмаган цех-
лар џђм заводлар бар. Алар
продукцияне кеше катнашын-
нан башка гына чыгаралар!
Мђсђлђн, телевизорларны ав-
томатлар, роботлар ясый.
Кеше цехка њзеннђн сизгеррђк
булган џђм детальлђрне
тљгђлрђк эшкђртђ алган авто-
матларныћ эшен тикшерњ љчен
генђ керђ. Анда "агым"га салы-
нып эшлђнгђн товар књбрђк
џђм арзанрак кына тњгел, юга-
ры сыйфатлы да, дљнья база-
рында љстен дђ булырлык. Ђ бу
- миллђтнећ яшђњ џђм алга
китњ шартларыныћ ић мљџиме.

Табигый ки, мондый
ќитештерњгђ тирђн белемле
кешелђр генђ хезмђт књрсђтђ.
Бу очракта џљнђр тљрлђре
њзгђрђме соћ? Ђлбђттђ, чљнки
анда тљп џљнђр - кљйлђњче, кул
хезмђте књп кулланылган без-
нећ предприятиелђрдђге кебек
токарь џђм слесарь тњгел. Алга
киткђн иллђрдђ кайсы инже-

нер џљнђрлђре кићрђк тарал-
ган соћ? Проектчы, электро-
ник, диагнозчы, программист
џ.б., ягъни књбесенчђ яћа тех-
нология, ноу-хау (ќитештерњ
сере) белђн эш итњчелђр.

Џљнђрлђр структурасы
њзгђрђме? Ђйе, галимнђр
ђледђн-ђле яћа технологиялђр
уйлап таба џђм гамђлгђ кертђ.
Фђнни ќитештерњ зуррак
урын ала барган саен,
џљнђрлђр исемлеге дђ тизрђк
њзгђрђ. Мђсђлђн, алга киткђн
иллђрдђ љстенлек иткђн, тех-
нологик яктан яхшы ќиџаз-
ланган машина тљзњ тармагын
узган гасырныћ 60-70 нче ел-
ларында ук инде гади токарь,
слесарь яки фрезерчы кебек
тар профильле эшче канђгать-
лђндерми башлады. Ќитеш-
терњ автоматлаша, роботлаша
барган саен, оста џђм кић про-
фильле эшчелђр - књптљрле
кыру, фрезерлау, револьвер
станокларында эшли торган
токарь-универсал, электр џђм
ацетилен белђн, тљрткелђп эре-
теп ябыштыручылар (свар-
щиклар) књбрђк кирђк була
башлады. Конвейерларны, ав-
томат станокларны џ.б.
кљйлђњче кић профильле сле-
сарьларга да ихтыяќ бик тиз
артты. Хђзер инде ќитештерњ
љчен гади техник кына яра-
мый, оста эшчене алышты-
рырлык техник кирђк. Шућа
књрђ дђ санлы программа
белђн идарђ ителгђн станоклар
янына - эш урыннарына - эш-
челђр тњгел, књбрђк техниклар,
хђтта инженерлар баса. Хезм-
ђтнећ интеллектуальлђшње
тизлђнђ. Монысы безнећ Ка-
зан белђн Чаллы заводларын-
да да књренђ башлады инде.

Бњген югары ќитештерњ-

чђнлекне џђм кљндђш булыр-
лык товарларны гади эшче,
гади техник, гади инженер
тњгел, югары дђрђќђдђге џљнђр
иясе (профессионал) гына бирђ
ала. Димђк, кадрларны
ђзерлђгђндђ џљнђрне дљрес
сайлау, махсуслашу (специ-
альлђшњ) тљп мђсьђлђ булып
тора. Демократлашу шартла-
рында идарђ итњ мђсьђлђлђре
дђ џђр кимђлдђ (дђњлђт белђн
идарђ итњдђн алып, эшче яки
хезмђткђрлђрнећ кечкенђ
тљркемнђре белђн идарђ итњгђ
кадђр) књпкђ катлаулана.

Хђзерге техника џђм тех-
нологиянећ бњгенге уку йорт-
лары белгечлђр ђзерлђгђнгђ
караганда тизрђк њзгђрње, ин-
женер-техник фикернећ инже-
нер алган белемнђн узып китње
шартларында хезмђткђрлђрнећ
функциональ белемсезлеге
књзђтелђ. Белем - корал ул. Ха-
лык ђйтмешли, "корал кемне-
ке - заман шуныкы". Димђк,
љзлексез белем бирњ система-
сын тљзњ љчен џљнђри белем
бирњне тамырдан њзгђртеп ко-
рырга кирђк. Ул массакњлђм
џђм џђр кеше љчен љзлексез бу-
лырга тиеш. Хђзер педагогика-
да "љйрђнњчђнлек" (обучае-
мость) тљшенчђсе бар. Шђхес-
лђренећ тљп сыйфаты -
љйрђнњгђ сђлђт булган миллђт
кенђ алга чыга алачак. Шуныћ
љчен, шђхеснећ фикерлђњ
сђлђтен њстерњ белђн бергђ,
аныћ ошбу сђлђтен дђ тђрби-

ялђргђ кирђк.
Бу очракта яшьлђрне

хезмђткђ ничек ђзерлђргђ?
Аларны кайсы џљнђрлђргђ
ќђлеп итђргђ? Токарь яки ин-
женергамы? Сђњдђгђр, коммер-
сант яки электроник, система-
чыгамы?.. Ни дђ булса эшлђњ
џђм башкарудан тыш, тљрлечђ
тђрбиялђнгђн кешелђр белђн
аралашуны, тиз элемтђ урнаш-
тыра белњне, ђдђпле, инсафлы,
шђфкатьле булуны талђп
иткђн, гел кићђя барган хезмђт
књрсђтњ љлкђсендђ ни эшлђргђ?

Бђлки, без илебездђге
хђл-ђхвђлне исђпкђ алмый-
быздыр? Ђле аны гына тњгел,
бљтендљнья њсњ тенденциясен
дђ исђпкђ алу зарури. Без
ќђмгыять њзгђрњнећ гомуми
тенденциясенђ дђ бђйле. Мар-
ксизм тђгълиматы килђчђкне
ић књп санлы џђм оешкан эш-
челђр сыйныфы белђн бђйлђп,
XIX гасыр азагында џђм XX
гасырныћ љч чирегендђ булган
хђлне генђ чагылдыра алды. Ђ
безнећ гасыр азагында алга
киткђн иллђрнећ иќтимагый
структурасы њзгђрде. Мђсђ-
лђн, XX гасыр башында АК-
Шныћ авыл хуќалыгында ке-
шелђрнећ 87 проценты эш-
лђсђ, хђзер 5 процент кына.
Гасыр урталарында сђнђгатьтђ
70 процент халык эшлђсђ,
хђзер исђ 15 процентка
кимрђк. Кул хезмђте кими бар-
ганлыктан, белемнећ роле
арта. XXI гасырда 75 процент

халык тђгълимгђ (укуга,
љйрђнњгђ) тартылачак. Шун-
дый тенденция Россиядђ дђ
књзђтелђ. Димђк, тимер, нефть,
ташкњмер тњгел - интеллект
(гакыл, ягъни акыл байлыгы,
фикерлђњ сђлђте) џђм техноло-
гия якын килђчђктђ ић зур ка-
питал булачак.

Бњген ќђмгыять џђм
дђњлђт эшмђкђрлђрчђ булдык-
лы, кыю, иќади фикерлђњче
кешелђргђ мохтаќ. Аларны ба-
лачактан, мђктђптђ њк тђрбия-
ли башларга кирђк. Бу эш Япо-
ниядђ, АКШта џђм алга киткђн
башка иллђрдђ књптђн эшлђнђ
инде. Безгђ гади ќитђкчелђр,
элеккечђ оештыручылар тњгел,
кешелђрнећ мђнфђгатен аћлап,
аларныћ књћелен књрђ белњче,
заманча менеджерлар кирђк.
Димђк, хђзерге ќђмгыятьне
"татар халкын рухи тергезњ"
кебек гомуми лозунглар тњгел,
иртђгђге ќитештерњнећ мђгъ-
лњмати технологиясенђ, ке-
шелђр белђн ђдђпле-тђртипле
аралашу гадђтенђ туры килђ
торган, шђхеснећ рухи џђм
акыл сыйфатларын њстерњне
књздђ тоткан программа кызык-
сындыра.

Татар миллђтенећ иртђгђ
буласы язмышы турында
сљйлђгђндђ аныћ њсњ перспек-
тивасы югарыда ђйтелгђн
хезмђт шартлары белђн тыгыз
бђйлђнгђн. Шуннан чыгып,
Татарстанда шђхеснећ нинди
сыйфатлары, тђгълимне њсте-
рњнећ кайсы юнђлешлђре
љстен икђнен билгели алабыз.

Мирза МЂХМЊТОВ,
академик

Ислам дине кануннары
буенча киенњче мљселман
хатын-кызлары књп Казан-
да. Љстенђ озын ќићле,
итђге аяк йљзеннђн булган
књлмђк кигђн, башына ма-
тур яулык бђйлђгђн хатын-
кызны књреп, кайберђњлђр
сђерсенсђ дђ, књплђр сокла-
нып карый. Њзем дђ "яулык-
лы" кызлар рђтендђ йљргђч,
бу карашларны еш тоям.

Мђдрђсђдђ алган дини гыйле-
мем мине кеше сњзеннђн љстен бу-
лырга, Коръђн кушканча яшђргђ,
киенергђ љйрђтте. Аллаџы Тђгалђ
"Ђгъраф (Пђрдђ)" сњрђсенећ 26 нчы
аятендђ болай ди: "И адђм балала-
ры! Без сезгђ киемнђр яраттык, ул
киемнђр гаурђтлђрегезне каплар.
Янђ мал яраттык џђм дђ тђкъвалык
киеме бирдек, ул тђкъвалык - сак-
лану киеме хђерледер, ошбу зекер
ителгђн нђрсђлђр Аллаџы Тђгалђ-
нећ галђмђтлђре, шаять кешелђр
вђгазьлђнерлђр". (Ногмани тђфси-
реннђн.) Шул рђвешле Ул адђм ба-
лаларын сђламђт, бђхетле, гљнаџ-
ларсыз яшђргђ љнди.

Ђбилђребез гомер буе бђйлђгђн
яулыкларны, алар кигђн озын
књлмђк-итђклђрне бер селтђнњдђ
салып ташлаган хатын-кызларыбыз

- чирлђшкђ буын тђрбияли тњгел-
ме? Яшь ђбилђребезнећ дђ итђклђ-
ре - тез астына, ќићнђре белђккђ
кадђр кыскарды. 60-70 яшьлек апа-
ларныћ яшьлђрдђн калышмыйча
чђчлђренђ "химия" ясатып, кыска
топик белђн чалбар киеп куюын
аћлап булмый. Андыйларга мљсел-
манча киемнђрнећ, яулыкларныћ
ућайлыгын аћлатасым килђ. Хђзер
базар-кибетлђрдђ аптырап, њзећђ
яраклы кием эзлђп тилмерђ торган
тњгел бит. Бер Казаныбызда гына да

зур-зур мљселман киеме кибетлђре
бар. Бђялђре бераз тешлђсђ дђ,
њзећђ ошаганын сайлап алу
мљмкинлеге зур. Ђ яулык-шарфлар-
ныћ, калфакларныћ ниндилђре генђ
юк! Киемећђ карап, тљсен сайлап ал
гына.

Чђчкђ матур причёска ясаган
кебек, яулыкларны да тљрле ысул-
лар белђн бђйлђргђ була. Мин њзем
яулык бђйлђњ алымнарын интер-
нет челтђреннђн љйрђнђм. Казан-
да ел да уздырыла торган "Мљсел-

ман мода"сын гына карап та, бик
књп њрнђк љлгелђр алырга мљмкин.
Стилистларныћ фантазиялђре чик-
сез. Хатын-кызларныћ матурлык
яратуын исђпкђ алып тегелгђн ки-
емнђр тыйнак та, ућайлы да булыр-
га тиеш икђнлекне онытмасыннар
гына.

Лђкин књпме генђ тыйнак ки-
енмђсен, мљселман кызы џђрвакыт
игътибар њзђгендђ кала бирђ.
Ќђмђгать транспортына кердеме,
университетка, кибеткђ генђме -

баштан алып аякка кадђр тикшер-
њчелђр бар ќирдђ дђ табыла.
Књплђр љчен њрнђк саналган
мљслимђгђ џђрдаим њз-њзен дљрес
тотарга, нинди генђ очрак булса да,
килешле киенгђн булырга кирђк.
Кызганыч, бер мљселман кешесенђ
генђ карап, ислам дине турында
фикер йљртњчелђр ќђмгыятьтђ аз
тњгел шул.

Кайберђњлђр мљслимђлђрнећ
хђзергечђ киенњен "гарђпчђ" яисђ
"тљрекчђ" дип атый. Ярым-шђрђ
йљргђн кешелђрне књрмђмешкђ са-
лышсалар да, капланып йљрњче-
лђрдђн гаеп эзлђњ - исламча киенеп
йљрергђ оялган, иманнары зђгыйфь
булган кешелђрнећ карашыдыр,
дип уйлыйм мин. Коръђннећ "Нур"
сњрђсендђ: "Аллаџ мљселман булган
хатын-кызларны чђчлђрен, муенна-
рын, белђклђрен, тубыкларын, юга-
ры чђлтерлђрен, колак-алкаларын,
муенга таккан зиннђтлђрен џђм бе-
лђзеклђрен ят ирлђргђ књрсђтњдђн
тыйды", - дип ђйтелђ. Иманнары-
бызны ныгытып, тагын бер тапкыр
ничек киенергђ икђнен искђ тљшерњ
зыянга булмас. Дљньяга радиация
таралу куркынычы туып торганда
бу саклану бигрђк тђ мљџим бит.

Мђрьям АБДУЛЛИНА,
КФУ студенты

Ућайлы да, сђламђтлеккђ дђУћайлы да, сђламђтлеккђ дђУћайлы да, сђламђтлеккђ дђУћайлы да, сђламђтлеккђ дђУћайлы да, сђламђтлеккђ дђ
файдалы...файдалы...файдалы...файдалы...файдалы...

ДИН БЕЛГЕЧЕ ЌАВАБЫ:
- Бары тик џђлакђтне алдан

белеп, аћлы рђвештђ шућа барсаћ
гына њз-њзећђ кул салу, дип сана-
ла. Иртђме-соћгы њлемгђ алып
бара торган, ђйтик, сђламђтлеккђ
зыяны булган ђйберлђрне куллану
да шућа керђ. Самолётта очуны
берничек тђ њз-њзећђ кул салу
белђн тићлђргђ ярамый, чљнки ав-
томобильдђ йљргђндђ дђ юл џђла-
кђтенђ очрау ихтималы бар, алда
нђрсђ буласын беребез дђ белми
бит.

Ђлбђттђ, самолётныћ тљзек
булмавы турында белгечлђр алдан
ук кисђткђн булса (ђйтик, эксплу-
атация срогы чыгу, техосмотр
њтмђњ, йљкне кирђгеннђн артык
итеп тљяњ), мондый самолётта очу
тыела. Ђлеге курку хисенђ сез та-
ныш сђбђплђр булганда гына би-
релсђгез, ягъни курку юктан гына
булмаса, аны  Аллаџы Тђгалђнећ
бер бњлђге буларак кабул итђргђ
бик тђ мљмкин.

ПСИХОЛОГ ФИКЕРЕ:
- Кызганыч, нинди генђ авиа-

џђлакђт булса да, ђлеге хђбђрне
массакњлђм мђгълњмат чаралары

Очкычтан котым оча…
Соћгы арада самолётларныћ

џђлакђткђ очравын еш ишетђ баш-
ладык. Самолётка утырып очу -
гомерећне белђ торып куркыныч
астына кую тњгелме? Авиа-
џђлакђттђ њлгђн кеше њз-њзенђ кул
салучы булып саналмыймы? Мин,
гомумђн, самолётка утырырга
куркам. Бу - табигый књренешме?
Куркуыћ белђн кљрђшергђ кирђк-
ме яисђ ђлеге хисне хђвеф-
хђтђрдђн саклаучы Аллаџныћ бер
нигъмђте буларак кабул итђргђ-
ме?..

кић яктыртып, милли катастрофа
дђрђќђсенђ књтђрђ. Шулай да
дљньяда кљн саен мећлђгђн кеше
вафат була џђм шуларныћ бик азы
гына авиаџђлакђт нђтиќђсендђ теге
дљньяга књчђ икђнлеген онытмасак
иде.

Дљрестђн дђ, бер кешенећ
њлеме - њзеннђн-њзе зур фаќига
џђм бу хђл еш кына самолётларда
очу телђген сњндерергђ мљмкин. Бу
очракта курку хисе барлыкка килњ
дђ табигый хђл. Курку кичерњ сез-
нећ њзегезгђ, кабул ителђсе эшлђ-
регезгђ начар тђэсир итње бар. Ђгђр
дђ курку хисе сезгђ џђрдаим тын-
гылык бирмђсђ, комачаулап торса,
фобия барлыкка килњ дђрђќђсенђ
ќитсђ, бу чакта белгечкђ мљрђ-
ќђгать итњегез сорала.

Курку, башка тойгылар кебек
њк, сигнал белдерњ џђм ќайга салу
вазифаларын башкара, кешегђ ул

билгеле бер дђрђќђдђ дуамаллык
џђм ќавапсызлыктан качу љчен
кирђк. Безнећ бљтенебез дђ
нђрсђдђн булса да курка, сездђ исђ
ђлеге хиснећ самолётка утырыр ал-
дыннан тууы бик тђ табигый.

Ђлеге сорауга рациональ яктан
якын килеп карасак, самолёт белђн
генђ тњгел, Аллаџ сакласын, маши-
нада яисђ башка хђрђкђт итњ чара-
лары белђн дђ тљрле хђвеф-
хђтђрлђр килеп чыгарга мљмкин.
Бђлки бу "салкын" караштыр,
лђкин статистика шуны раслый.
Шућа да њзегезнећ курку хисегез-
не котчыкмалы итеп кабул итмђ-
гез џђм бу, нђкъ менђ сез ђйткђнчђ,
њз-њзебезне саклар, кайгыртыр
љчен бирелгђн Аллаџныћ бер нигъ-
мђте генђ.

Ќавап islam.ru сайтыннан
алынды

ГЂЊЏЂРГЂ ЯРДЂМ ИТИК!
Гђњhђр Исламова - ту-

мыштан ќитди авырулы
(Аперт синдромы (акрокрани-
одисфалангия), психик њсеш
hђм сљйлђм теле тоткарлану-
ныћ авыр формасы, беренче
дђрђќђ анемия џ.б.) ун яшьлек
кыз. Ул шушы кыска гына го-
мере эчендђ унљч операция ки-
черергђ љлгергђн. Гђњџђр алда
торган дђвалану курслары њтњ
љчен хђзер дђ матди ярдђмгђ
мохтаќ.
Бу кљннђрдђ генђ Татарстан

мљфтие Илдус хђзрђт Фђиз џђм
Диния нђзарђтенећ ярдђм књрсђтњ
џђм хђйрия бњлеге ќитђкчесе
Гљлнара Садыйкова Г.Исламова-
ныћ љендђ булып кайтты, кызныћ
ђнисенђ дђвалану љчен кирђкле да-
рулар, азык-тљлек бирделђр.

Илдус хђзрђт авыру кызныћ
љендђ Коръђн укыды, кызныћ ђни-
сенђ, Аллаџы Тђгалђнећ сынаула-
рына сабыр булып, ић кыен чаклар-
да да Аћа мљрђќђгать итеп, ярдђм-
шђфкатен сорарга кићђш бирде.

Ђгђр дђ сез Гђњџђр Исламова-
ныћ язмышына битараф тњгел ик-

ђнсез, матди ярдђм књрсђтњ љчен
"Зђкят" фондына мљрђќђгать итђ
аласыз.

Аныћ адресы: 420111 ТР, Ка-
зан шђџђре, Лобачевский урамы,
6 нчы йорт.

Тел: +7 (843) 236-46-32, 264-
60-08; факс: 236-37-62.

Электрон почта адресы:
fondzakyat@yandex.ru.

Сайт: www.закят.рф.

Акчаларны тњбђндђге исђп-
хисап счётына да књчерергђ
мљмкин:

Получатель: Ислямова Фи-
руза Мингазовна

Приволжское ОСБ 6670/0216
г.Казань ул.Карбышева 36/2

Банк получателя: отделение
"Банк Татарстан" 8610 г.Казань

Лицевой счёт:
42307810762215553624/48

Р/с: 30301810662000606221
Корреспондентский счёт:

30101810600000000603
БИК: 049205603
ИНН: 7707083893
КПП: 165902011

26 сентябрь
кљнне ТР мљсел-
маннары Диния
нђзарђтенећ Акса-
каллар шурасы
ђгъзасы, Нурлат
шђџђре џђм райо-
ныныћ мактаулы
имам -хатыйбы

Зђкиулла хђзрђт Ђхмђтшин ара-
быздан китеп барды. Ул - респуб-
ликабыздагы ић љлкђн имамнарныћ
берсе иде.

Булачак дин ђџеле 1927 елныћ 13
мартында Татарстан Республикасы-
ныћ Аксубай районы Иске Кыязлы
авылында дљньяга килђ, туган авы-
лында ќиде класс белем ала. 1944-
1951 елларда хђрби кљчлђрдђ хезмђт
итђ, Бљек Ватан сугышында катнаша.
1951-1959 елларда тимер юлда баш
кондуктор булып эшли. 1959-1969 ел-
ларда - Чистайдагы СМУ-21 экспеди-

Урыныгыз ќђннђттђ булсын, Зђкиулла хђзрђт!
торы. 1969-1982 елларда нефть тарма-
гында хезмђт куя, бораулаучы ярдђмче-
се була. З.Ђхмђтшин 1982 елда лаеклы
ялга чыга. 1983 елдан башлап Нурлат
шђџђрендђге Тимерьюлчылар мђчете
рђисе, ђ 1988 елдан ђлеге мђчетнећ
имам-хатыйбы булып эшли. 1994 елдан
Зђкиулла хђзрђт Нурлат районы имам-
мљхтђсибе итеп сайлана, ђлеге вазыйфа-
сында ул 2008 елныћ 22 маена кадђр
хезмђт итте. Ђ мђчеттђ имам-хатыйб
булып хђзрђт 2010 елныћ апреленђ
кадђр эшлђде, 2010 елныћ 9 апрелендђ
аћа Нурлат шђџђре џђм районыныћ мак-
таулы имам-хатыйбы исеме бирелде.

Нурлат шђџђре џђм районыныћ
хђзерге имам-мљхтђсибе Айрат хђзрђт
Ђюпов Зђкиулла хђзрђт турында менђ
нилђр сљйлђде: "Ул Нурлат шђџђрендђге
Тимерьюлчылар мђчетендђ егерме ике ел
имам-хатыйб, унбиш елдан артык Нурлат
џђм Аксубай районнарыныћ имам-
мљхтђсибе булып эшлђде. Нурлат
шђџђрендђге беренче мђчет тљзелешенђ
њзенећ зур кљчен куйды. Зђкиулла абый

Нурлат районыныћ имам-мљхтђсибе
булып эшлђгђн чорда утыздан артык
мђчет сафка басты. Зђкиулла Ђхмђтшин
- районыбызда бармак белђн генђ санар-
лык аз калган Бљек Ватан сугышы ве-
тераннарыныћ берсе иде. Хезмђт вете-
ранына ислам динен њстерњгђ керткђн
хезмђтлђре љчен Татарстан Республика-
сы џђм Россия Њзђк мљселманнары Ди-
ния нђзарђтлђре тарафыннан бик књп
рђхмђт хатлары, мактау грамоталары
белђн бњлђклђнђ".

Быелныћ 31 маенда ТР мљсел-
маннары Диния нђзарђте Пленумын-
да З.Ђхмђтшин мљфтиятнећ Аксакал-
лар шурасы ђгъзасы итеп сайлана.

Зђкиулла хђзрђт безнећ хђтере-
бездђ ихлас књћелле, гадел, тђќрибђ-
ле имам, џђрчак акыллы кићђшлђре
белђн уртаклашырга ђзер торган
шђхес булып калыр. Без Аллаџы
Тђгалђдђн аныћ барлык гљнаџ, хата-
кимчелеклђре гафу ителњен сорап
дога кылабыз џђм Зђкиулла хђзрђтнећ
авыр туфрагы ќићел булуын телибез.

Солтан Мђхмњд заманын-
да итчелђрдђн берђњне солтан
янына китерделђр. Бу итче
каршына солтан Мђхмњд бер
сарык китертте. Ђйтте:
- Ђй итче! Бу сарыктан књпме

ит булыр, књпме май булыр? - диде.
Итче сарыкны тотып карады да,

ђйтте:
- Фђлђнчђ кадђр ит, фђлђнчђ

кадђр май булыр.
Шуннан соћ сарыкны суйды-

лар, итче ђйткђнчђ булды: бер мыс-
кал артык џђм бер мыскал ким бул-
мады. Солтан моны књреп гаќђпкђ
калды. Янђ сорады:

- Гыйлемнђн берђр нђрсђ белђ-
сећме? Итче:

- Белмимен, - диде. Солтан бо-
ерды:

- Бу итчене илтеп асыгыз! -
диде.

Асарга алып киттелђр. Юл
љстендђ ђлеге итченећ улы очрады,
мђктђптђн кайтып килђ иде. Ђйтте:

- Минем атамны кая алып бара-
сыз? - диде.

- Асарга алып барабыз, - ди-
делђр. Улы:

- Гаебе нидер? - дип сорады.
Ђйттелђр:

- Солтан янында куйныћ ите
џђм мае ничђшђр мыскал икђнен
белде. Солтан аннан сорады: "Ал-
лаџы Тђгалђ сића шулкадђр акыл-
зиџен биргђн, Алланы нђрсђ белђн
таныйсыћ?" - диде. Итче исђ: "Таны-
мыйм", - диде. Шул сђбђптђн атаћ-
ны асарга боерды, - диделђр.

Улы ђйтте:
- Атамныћ гаебе шул гына бул-

са, сез бераз сабыр итеп торыгыз,

ГЫЙЛЕМ ЉЙРЂНЊНЕЋ ФАЙДАСЫ
мин солтанныћ њзен књрим, - диде.

Барды, солтанга сђлам бирде
џђм ђйтте:

- Минем атамны ни сђбђптђн
асарга ђмер иттећ? - диде.

Солтан:
- Аллаџы Тђгалђ шулкадђр

фђџем-фирасђт биргђн икђн њзенђ,
сарыкныћ ите-мае књпме икђнен
мыскалына кадђр ђйтеп бирде. Шул
зиџене белђн Аллаџы Тђгалђне таны-
мый надан калган, шул сђбђптђн ас-
тырам, - диде.

Итченећ улы ђйтте:
- И солтан! - диде. - Бу эштђ атам

гаепле тњгел, аны мђктђпкђ бирмђгђн
бабам гаепледер. Син менђ мине књр:
мин унике яшьлек сабыймын, гыйлем-
не миннђн сора, шђригатьнећ бљтен
кануннарын ђйтеп бирђм, - диде.

Сорадылар, малай бик књп со-
рауларга ќавап бирде. Солтан гаќђ-
плђнде, бу малай хакына атасын асы-
лудан коткарды.

Шуныћ кебек ђгђр берђњне теге
дљньяда Кыямђт кљнендђ тђмугка ки-
терсђлђр, ђгђр ул дљньяда булганда
улын мђктђпкђ укырга биргђн бул-
са, улы тђмуг юлына чыгып џђм кар-
шы барып, Аллаџы Тђгалђдђн њте-
неп, атасын коткарып калыр.

Бу хикђяттђн гыйбрђт шул: гый-
лем љйрђнњ љчен баланы мђктђп-
мђдрђсђгђ бирњ тиешле. Пђйгамбђ-
ребез Мљхђммђд (с.г.в.) болай дигђн:
"Та-лђбњ-л-гыйлмђ фарыйзђтњ галђ
кљллин мљслимин вђ мљслимђтин",
ягъни "Гыйлем љйрђнњ - мљселман
ир-егетлђренђ дђ, мљслимђлђргђ дђ
тиешле эштер".

"Гыйбрђтле хикђятлђр"
китабыннан алынды


